
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak 11-24/PES-00060 galdera egin du, hondakinak Gipuzkoako Ingurumen Gunetik (1 fasea) Ecofert Sansoain SL enpresak Artaxoan dituen instalazioetara eramateari buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
1.- Euskal Autonomia Erkidegoko organo eskudunak jakinarazi al dio noizbait Nafarroako Foru Komunitateari “Esir” sistemaren bidez Gipuzkoako Ingurumen Gunea-1. fasetik Ecofert Sansoain SL enpresak Artaxoan dituen instalazioetara egin behar zuen hondakin-garraioa?
– Eusko Jaurlaritzak ez dio hondakinen garraioari buruzko jakinarazpenik eman Nafarroako Gobernuaren Ingurumen Departamentuari CMG-1 instalaziotik Ecofert Sansoain SLra garraiatutako hondakinari buruz (EHZ kodea: 19 08 12); izan ere, jakinarazpen horiek hondakinak desagerrarazteko garraiatzen direnean soilik exijitzen ahal dira, ez dira ez hondakin arriskutsuak ez etxeko hondakin nahastuak (horiek EHZ kodea 20 03 01 da).
– Prozedura elektronikoa aldez aurreko jakinarazpena behar duten hondakinak garraiatzeko soilik erabiltzen da, eta, beraz, ez da zertan erabili.
2.- Aurreko galderan aipatutako hondakinen garraioari buruzko jakinarazpenik egin bazen, zenbatetan egin ziren?
– Ez zen jakinarazpenik egin.
3.- Zein LER kode zuten “eSIR” sisteman sartzen ziren jakinarazpen horiek?
– Ez dagokio.
4.- 19 08 12 LER kodea zuten hondakinak baziren, arriskutsua den 19 08 11* kodearen “ispilu-kodea” izanik, zer dela-eta ez zen exijitu karakterizazio bat egiteko, hondakin horrek substantzia arriskutsuak zituen ala ez egiaztatzeko, Europar Batasuneko Justizia Auzitegiaren 2019ko martxoaren 28ko epaian argi utzi zuen moduan?
– Lehenengo erantzunean azaldutakoa berresten da.
– Hondakinei eta lurzoru kutsatuei buruzko 7/2022 Legearen 20.4 artikuluarekin bat, hasierako ekoizleak hondakinak behar bezala tratatzeko beharrezko informazioa eman behar die hondakinak kudeatzeko baimena duten enpresei, eta horrek barnean hartzen du hondakinek karakterizazioa.
– Halaber, 7/2022 Legearen 23.3 artikuluarekin bat, hondakinak tratatzeko jardueraren bat egiten duten erakunde eta enpresek egoki diren egiaztapenak egin behar dituzte jaso edota onartu ahal izateko, azken hori behar izanez gero, tratamendurako kontratuan hitzartutakoarekin bat, eta horrek ere barnean hartzen du hondakinen karakterizazioa.
5.- Nafarroako Foru Komunitatea agertu al da noizbait Gipuzkoako Ingurumen Gunea-1. fasetik Ecofert Sansoain SL enpresak Artaxoan dituen instalazioetara hondakin-garraioaren aurka? Zergatik?
– Lehenengo erantzunean azaldutakoa berresten da.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.
Iruñean, 2024ko otsailaren 19an
Landa Garapeneko eta Ingurumeneko kontseilaria: José María Aierdi Fernández de Barrena

